
仍用韻酬衍上人〈（二首）〉

作者：劉基　元末明初

本作品收錄於《列朝詩集/甲前03》和《劉基集/16卷》

多愁秪覺世情疏，愁極憑誰與破除。

江海煙塵羈客淚，雲山桑梓別人居。

高風斷雁惟將恨，衰草殘螢不照書。

世亂弓刀方有用，休誇新句逼黃初。

歲暮天寒生意微，空林鳥雀自相依。

有情霜葉欺花貌，無用風荷象客衣。

西塞鼓鞞山嶽震，東郊羽檄海波飛。

傳聞有詔頒南服，早晚陽和斡化機。

此作品在全世界都属于公有领域，因为作者逝世已经超过100年，且作品于1931年1月1日

之前出版。

